
SIFATIDA XALQARO TERGOV KOMISSIYALARI 

Annotatsiya. О‘tgan asrning boshlarida xalqaro tergov komissiyalari dastlab davlatlar tomonidan xalqaro 
nizolarni tinch yо‘l bilan hal etishga kо‘maklashish maqsadida tuzila boshlangan. Xalqaro hamjamiyatda 
Birlashgan Millatlar Tashkiloti tashkil etilgandan sо‘ng xalqaro tergov komissiyalari xalqaro maydonda inqirozli 
vaziyatlarni tekshirish, xalqaro huquq doirasida buzilgan holatlar haqida tо‘liq xabardor bо‘lish va aybdorlarning 
aybdorlik masalalarini hal qilish maqsadida tuzib kelinmoqda. Shu bilan bir qatorda xalqaro tergov komissiyalari 
faoliyatiga bugungi kunda genotsid, insoniyatga qarshi jinoyatlar, urush jinoyatlari, inson huquqlarining 
buzilishlari bilan bog‘liq vaziyatlarni о‘rganish va tergov qilish maqsadida kо‘proq ehtiyoj sezilmoqda. Bir sо‘z 
bilan aytganda, xalqaro tergov komissiyalari xalqaro huquqning inson huquqlari, xalqaro gumanitar huquq va 
xalqaro jinoyat huquqi sohalarida sodir etilgan huquqbuzarliklarni о‘rganish maqsadida murojaat etiladigan 
xalqaro huquq institutlaridan biri bо‘lib qoldi. Komissiyalar tuzish, о‘z navbatida, xalqaro huquqda о‘zining 
huquqiy asoslariga ega. Ushbu maqolada muallif xalqaro tergov komissiyalari tuzishning huquqiy asoslari va 
samarali faoliyatini ilmiy asoslab bergan. Shuningdek, mazkur faoliyatni yanada rivojlantirish bilan bog‘liq �ikr-
mulohazalar yuritgan.

Kalit sо‘zlar: tergov, komissiya, xalqaro huquq, konvensiya, deklaratsiya, nizo, tinch, Jeneva, Gaaga, konferensiya.

МЕЖДУНАРОДНО-ПРАВОВАЯ ОСНОВА ДЛЯ СОЗДАНИЯ МЕЖДУНАРОДНЫХ КОМИССИЙ ПО 
РАССЛЕДОВАНИЮ КАК СРЕДСТВА МИРНОГО УРЕГУЛИРОВАНИЯ СПОРОВ

Эгамбердиев Дилшод Алишерович,
старший преподаватель кафедры 

“Международное право и права человека”
Ташкентского государственного 

юридического университета

Аннотация. В начале прошлого века международные комиссии по расследованию первоначально 
создавались государствами с целью содействия мирному урегулированию международных споров. 
После создания Организации Объединенных Наций в международном сообществе формируются 
Международные комиссии по расследованию с целью расследования кризисных ситуаций на 
международной арене, полного информирования о случаях нарушений в рамках международного права 
и решения вопросов вины виновных. Наряду с этим деятельность международных следственных 
комитетов сегодня все более необходима для расследования, в том числе ситуаций, связанных с 
геноцидом, преступлениями против человечности, военными преступлениями, нарушениями прав 
человека. Одним словом, комиссии стали одним из институтов международного права, к которому 
обращаются с целью расследования нарушений, совершенных международным правом в области прав 
человека, международного гуманитарного права и международного уголовного права. В свою очередь, 
считается, что создание комиссий имеет свою собственную правовую основу в международном праве. 
В данной статье автор научно обосновал правовую базу и эффективную деятельность по созданию 

международных следственных комиссий. Также были высказаны замечания по поводу дальнейшего 
развития этой деятельности.

Ключевые слова: расследование, комиссия, международное право, конвенция, декларация, спор, мирный, 
Женева, Гаага, конференция.

INTERNATIONAL LEGAL FRAMEWORK FOR THE ESTABLISHMENT OF INTERNATIONAL 
COMMISSIONS OF INQUIRY AS A MEANS OF PEACEFUL SETTLEMENT OF DISPUTES

Egamberdiyev Dilshod Alisherovich,
Senior Lecturer of the Department of 

International Law and Human Rights of 
Tashkent State University of Law

Abstract. At the beginning of the last century, international commissions of inquiry were initially created by States 
to promote the peaceful settlement of international disputes. After the creation of the United Nations, International 
Commissions of Inquiry are formed in the international community in order to investigate crisis situations in the 
international arena, fully inform about cases of violations within the framework of international law and resolve 
issues of guilt of the perpetrators. At the same time, the activities of international investigative committees are 
increasingly necessary today to investigate and investigate situations related to genocide, crimes against humanity, 
war crimes, and human rights violations. In short, the commissions have become one of the institutions of international 
law to which they turn in order to investigate violations committed by international human rights law, international 
humanitarian law and international criminal law. In turn, it is believed that the creation of commissions has its 
own legal basis in international law. In this article, the author scienti�ically substantiated the legal framework and 
effective activities for the creation of international investigative commissions. Comments were also made on the 
further development of this activity.

Keywords: investigation, commission, International law, convention, declaration, dispute, peaceful, Geneva, The 
Hague, conference.

oladi. Nizolarni tinch yо‘l bilan hal etish usullari 
ham kelishuv (muzokaralar, vositachilik, tergov) 
va sud qarorlari faktik qarama-qarshiliklarini 
bartaraf etishga yо‘naltirilishi mumkin. Nizolar-
ni tinch yо‘l bilan hal etish usullarining ba’zilari 
uchun faktlarni aniqlash majburiy element hi-
soblanadi (tergov, yarashuv va sud jarayonlari).

Material va metodlar 
Ushbu maqola yuzasidan ilmiy izlanishlar 

natijasida muallif tomonidan bir nechta huquqiy 
tadqiqot metodlaridan foydalanildi.

1. Qiyosiy-tahlil metodi. Ushbu metoddan ma-
qolada tahlil qilingan xalqaro hujjatlarning maz-
munini qiyoslash orqali umumiy hamda о‘ziga xos 
jihatlarini taqqoslash jarayonida foydalanildi. 

2. Formal-logistik tahlil. Ilmiy izlanish ja-
rayonida 1899- va 1907-yillarda qabul qilingan 
“Nizolarni tinch yо‘l bilan hal etish tо‘g‘risida”gi 
Gaaga konvensiyalari, BMT Ustavida belgilangan 
qoidalar, 1929-yilda qabul qilingan Jeneva kon-
vensiyalari, 1947-yilda qabul qilingan “Xalqa-
ro fuqaro aviatsiyasi tо‘g‘risida”gi Konvensiya, 
1991-yil BMT Bosh Assambleyasining “Xalqaro 
tinchlik va xavfsizlikni ta’minlash bо‘yicha faktlar-

Kirish 
Dunyo hamjamiyatida sodir bо‘layotgan tur-

li voqea va hodisalar shundan dalolat bermoq-
daki, xalqaro huquqiy munozaralar atro�ida 
tergov komissiyalari tuzish hamda ular faoliya-
tini о‘rganish bilan bog‘liq asoslar ilmiy va si-
yosiy munozaralarga sabab bо‘lmoqda. Chun-
ki mazkur faoliyat 10 yoki 20 yil ilgari tash-
kil etilgan komissiyalarga qaraganda hozirda
 tez-tez tuzilmoqda. Natijada bevosita xalqaro ji-
noyat huquqi faoliyat doirasiga shunchalik singib 
ketdiki, bu, о‘z navbatida, ularning huquqiy ma-
qomi, predmet sohasi va vakolatlari tо‘g‘risida 
turli bahs-munozaralarni keltirib chiqarmoqda. 

Xalqaro sudning doimiy palatasi 1924-yil 
30-avgustdagi Mavromatis ishi bо‘yicha sud qa-
rorida xalqaro nizoga “qonun yoki fakt bо‘yicha 
kelishmovchilik, nizoning huquqiy tomoni yoki 
ikki tomonlama manfaatlar tо‘qnashuvi” deb 
ta’rif berdi [1; 2]. Ushbu ta’rif shuni kо‘rsatdi-
ki, xalqaro nizolarning mazmuni tomonlarning 
huquqiy �ikrlaridagi farq bilan cheklanib qolmay, 
ular о‘zaro munosabatlarining haqiqiy holatlarini 
har xil talqin qilish imkoniyatlarini ham qamrab 

ni aniqlash tо‘g‘risida”gi Deklaratsiyasi, 1957-yil 
29-aprelda Strasburgda qabul qilingan “Nizolarni 
tinch yо‘l bilan hal qilish” bо‘yicha Yevropa kon-
vensiyasi, 1991-yilda qabul qilingan “Transche-
garaviy kontekstda atrof-muhitga ta’sirni baho-
lash tо‘g‘risida”gi Konvensiya hamda 1997-yilda 
qabul qilingan “Xalqaro suv oqimla ridan noqo-
nuniy foydalanish huquqi tо‘g‘risida”gi Konvensi-
ya normalarini sharhlash va ular mazmunini ochib 
berishda formal-logistik metodga murojaat etildi. 

3. Bugungi kunda sohadagi mavjud huquqiy 
holatning kelib chiqish sabablarini tahlil qilish 
va asoslash jarayonida muallif tomonidan em-
pirik metod hisoblangan tarixiy-huquqiy metod 
qо‘llanildi. Bundan tashqari, maqolada mavzu 
yuzasidan muallifning nazariy �ikr-mulohazalari 
ham bayon etilgan. Bunda muallif doktrinal 
huquqiy tadqiqot metodlaridan foydalangan. 

Tadqiqot natijalari
Nizolarni hal qilish vositasi sifatida tergov 

komissiyalari faoliyatini ilk bor tartibga soluvchi 
xalqaro hujjatlar bu, albatta, 1899- va 1907-yil-
larda qabul qilingan “Nizolarni tinch yо‘l bilan hal 
etish tо‘g‘risida”gi Gaaga konvensiyalaridir. 

Xalqaro tergov komissiyalarining nizolarni 
tinch yо‘l bilan hal qilish mexanizmi huquqiy to-
mondan 1899-yilda qabul qilingan Gaaga konven-
siyasida mustahkamlab qо‘yildi. Konvensiyaning 
9-moddasiga kо‘ra, “shon-sharaf va hayotiy man-
faatlarga ta’sir qilmaydigan xalqaro nizolar yuza-
ga keladigan bо‘lsa, imzolovchi davlatlar о‘zaro 
kelishuv asosida faktlarni aniqlash maqsadida 
xalqaro tergov komissiyalari tuzishi va tergov olib 
borishi mumkin [3]”. Bundan kо‘rinib turibdiki, 
davlatlarning shon-shara�i va ularning hayotiy 
manfaatlariga ta’sir qilmaydigan xalqaro nizolar 
yuzaga kelgan taqdirda, xalqaro tergov komissi-
yalari bevosita nizolarni tinch yо‘l bilan hal etish 
usulidan foydalanishi mumkin. 

Tergov komissiyasi tashkil etish uchun taraf-
lar “tekshirishi kerak bо‘lgan faktlarni aniqlashi 
shart”. Bunda yuritish tartibi va komissiya a’zola-
rining vakolatlari doirasi tо‘g‘risida bitim tuziladi 
(10-modda). Davlatlarning komissiya bilan ham-
korlik qilish majburiyatlari 12-moddada mustah-
kamlangan. Tergov natijalariga kо‘ra hisobot tu-
ziladi. Bu arbitraj qarorlari bilan bog‘liq bо‘lma-
gan holda, faqat faktlar bilan bog‘liq bо‘lishi 
mumkin. Tomonlar tergov natijalarini tan  olishda 
erkindirlar (14-modda).

Dastlab mazkur tergov komissiyalarining 
ishlash tizimi, tergov olib borish jarayoni har bir 
tuzilgan komissiya uchun vaqtinchalik ad hoc tar-
tibda belgilangan. Lekin bu tizim о‘zini oqlamadi 
va natijada 1907-yilda qabul qilingan “Nizolarni 
tinch yо‘l bilan hal etish tо‘g‘risida”gi Gaaga kon-
vensiyasida xalqaro tergov komissiyalari faoli-
yati tо‘liq belgilab qо‘yildi (9–36-moddalar) [4]. 
Tergov komissiyalarining aniq maqsadi xolis va 
adolatli tergov orqali faktlarni aniqlash hamda 
qaror qabul qilishga kо‘maklashish deb belgilandi 
(9-modda). Tomonlarning tergov komissiyasini 
tashkil etish tо‘g‘risidagi kelishuvda komissiya-
ning joylashuv joyi, uning kо‘chib yurish huquqi, 
komissiya doirasida ishlatiladigan til va tergov 
ishtirokchilari foydalanishi mumkin bо‘lgan til, 
har bir tomon faktlar va boshqa dalillarni taqdim 
etishi shart bо‘lgan muddatlar kо‘rsatilishi mum-
kin (10-modda). Tergovni tashkil etayotgan dav-
latning roziligi bilan uning hududida tergov olib 
borish mumkin (20-modda). Komissiya tara�lar-
dan holat bо‘yicha tushuntirish va boshqa ma’lu-
motlarni taqdim etishini sо‘rashga haqli (22-mod-
da). Agar tara�lar va komissiya о‘rtasidagi о‘zaro 
hamkorlik doirasida komissiya talablarini baja-
rish davlatning “suvereniteti va xavfsizligiga” tah-
did solsa yoki buzish bilan bog‘liq bо‘lsa, komis-
siya bilan hamkorlik bekor qilinishi mumkin 
(24-modda). Agar komissiya tomonlarning rozili-
gi bilan boshqacha qaror qabul qilmasa, komissi-
ya yig‘ilishlari, tergov bayonnomalari va boshqa 
hujjatlarning max�iyligi saqlanadi (32-modda). 
Ammo konvensiyaning 34-moddasiga kо‘ra, 
yakuniy hisobot komissiyaning ochiq yig‘ilishida 
о‘qiladi. 35-moddaga kо‘ra, komissiya hisobotini 
qabul qilish tomonlar xohishiga bog‘liq, ya’ni to-
monlarga biror-bir majburiyat yuklanmaydi. Shu 
bilan birga, komissiya faoliyatini moliyalashti-
rish bevosita konvensiyaning 36-moddasiga kо‘ra 
tara�lar о‘rtasida teng taqsimlanadi. 

Diplomatik nuqtayi nazardan ikki konven-
siyaning о‘zida tergov komissiyalari huquqiy 
tabiatining bir necha jihatlari sanab berildi. Bi-
rinchidan, 1907-yilda qabul qilingan konvensiya-
ga kо‘ra, “komissiyaning oxirgi xulosasi faktlarni 
aniqlashga qaratilgan tavsiyaviy xarakter kasb 
etadi va komissiya hech qanday qaror qabul qil-
maydi [5]”. Ikkinchidan, Gaaga konvensiyasi ning 
35-moddasiga kо‘ra, ushbu hisobot majburiy 
kuchga ega emas, aksincha, ishtirokchi davlatlar-

ga hisobotda ta’sir kо‘rsatish choralarini tanlash 
imkoni beriladi. Uchinchidan, 1899-yilda qabul 
qilingan konvensiyaning 13-moddasida belgi-
langan qoidaga muvo�iq, hisobot faqat tomonlar 
e’tiboriga yetkaziladi va oshkora e’lon qilinmasli-
gi aniq belgilab qо‘yildi. Biroq 1899-yilda belgi-
langan qoidalardan farqli о‘laroq, 1907-yil Gaaga 
konvensiyasining 34-moddasiga kо‘ra, hisobot 
komissiyaning ochiq yig‘ilishida о‘qilishi kerakli-
gi belgilandi. 

Shuningdek, tergov xalqaro gumanitar 
huquqning manbasi hisoblangan bir qator kon-
vensiyalarda ham mustahkamlab qо‘yilgan. 

1977-yildagi diplomatik konferensiyada xalqa-
ro gumanitar huquqda faktlarni aniqlash bо‘yicha 
tergov komissiyalarini hayotga tatbiq etishga doir 
bir nechta harakatlar amalga  oshirildi [10]. Bun-
dan maqsad, albatta, tо‘rtinchi Jeneva konvensi-
yasiga qо‘shimcha I protokolning 90-moddasiga 
kо‘ra, xalqaro gumanitar huquqning qо‘pol bu-
zilishiga nisbatan va shunga о‘xshash huquqbu-
zarliklar tо‘g‘risidagi da’volarni tekshirish hamda 
tergov bilan shug‘ullanish uchun doimiy faktlarni 
aniqlash komissiyasi (xalqaro tergov komissiya-
si) tashkil etish edi. 

Birinchi Jahon Urushidan keyin xalqaro may-
donda tinchlik va xavfsizlikni ta’minlash maqsa-
dida Millatlar Ligasi tashkilotiga asos solindi. Liga 
Nizomining 11-, 13-, 15- va 17-moddalarida [11] 
tergov komissiyalari tuzish va ular faoliyatini 
amalga oshirish tartibi belgilangan. 

Nizomning 11-moddasiga kо‘ra, “Har qanday 
urush yoki urush tahdidi... Ligani qiziqtiradi va 
Liga bevosita xalqlar tinchligini samarali himoya 
qilish maqsadida tinchlik bilan bog‘liq choralar 
kо‘rishini e’lon qiladi”. Shuningdek, 15-moddaga 
binoan, “Liga a’zolari о‘rtasida yuzaga kelgan nizo 
hakamlik sudi yoki sud muhokamasiga taalluqli 
bо‘lmasa ... nizoni kо‘rib chiqish uchun Bosh kotib-
ga topshirish mumkin”ligi aniq belgilab qо‘yildi. 

Millatlar Ligasi rasman 1945-yilda tugatil-
gandan sо‘ng Birlashgan Millatlar Tashkiloti 
tashkil etildi. Mazkur tashkilot Ustavining 33- va 
34-moddalarida xalqaro tergov guruhlari faoliya-
ti bevosita huquqiy tartibga solindi. Ustavda ter-
gov komissiyalarining kamida ikkita vazifasi aniq 
shakllantirildi. 

Ustavning 33-moddasida “tergov” nizolari hal 
qilishning boshqa bir qancha shakllari qatorida 
nizoni hal qilish mexanizmlaridan biri sifatida 

sanab о‘tildi. Ushbu vazifaga kо‘ra, xalqaro may-
donda nizo yuzaga keladigan bо‘lsa, Xavfsizlik 
Kengashi davlatlarga nizoni tinch yо‘l bilan hal 
qilish mexanizmlarini qо‘llash bо‘yicha murojaat 
bilan chiqishi mumkin. Bundan kо‘rinib turibdiki, 
tergov komissiyalari davlatlar о‘rtasidagi nizolar-
ni hal qilishning alohida vositasi sifatida belgilab 
qо‘yildi. Bosh Assambleya ham davlatlar о‘rtasi-
dagi nizolarni hal qilish vositasi sifatida tergov 
komissiyalaridan foydalanishni qо‘llab-quvvatlab 
kelmoqda [12]. 

Shuningdek, Ustavning 68-moddasida shun-
day deyilgan: “Iqtisodiy-ijtimoiy kengash iqti-
sodiy va ijtimoiy sohalarda hamda inson huquqla-
rini ta’minlash bо‘yicha komissiyalar yoki о‘z 
vazifalarini amalga oshirish uchun zarur bо‘lgan 
boshqa komissiyalar tuzadi.” Albatta, BMTning 
Bosh Assambleyasi, Xavfsizlik Kengashi va Iqti-
sodiy-ijtimoiy Kengash (ECOSOC) asosiy organ-
lar sifatida xalqaro tergov guruhlarini tuzishi 
mumkin. Rivojlanib borayotgan xalqaro huquqda 
nizolarni tinch yо‘l bilan hal etish maqsadi sifa-
tida tergov guruhlari tuzishning huquqiy asosi, 
birinchi navbatda, bevosita BMT Ustavining bir 
necha moddalarida belgilab qо‘yilgan. 

Tadqiqot natijalari tahlili 
D.O. Gafarovskiy �ikricha, tergov komissi-

yalari faoliyati muvaffaqiyatli natijaga erishish 
uchun xizmat qilsa-da, tomonlar “birgalikda qa-
ror qabul qilishi va kelishuvni amalga oshirish” 
uchun faktlarni bir xillashtirishlari muhimdir [2]. 
Muallif �ikridan kо‘rinib turibdiki, tergov komis-
siyalari hisobotlari bevosita tomonlar о‘rtasida 
kelishuvni amalga oshirishda muhim rol о‘ynay-
di. Komissiyalar tarixidan ma’lumki, ular dav-
latlar о‘rtasida, davlatlar va xalqaro tashkilotlar 
о‘rtasida hamda xalqaro tashkilotlar takli�i bilan 
tuzilgan va о‘z faoliyatini amalga oshirgan. Shu 
nuqtayi nazardan olib qaraydigan bо‘lsak, dun-
yoda tinchlik va xavfsizlikni ta’minlashda xalqaro 
huquq subyektlarining birgalikda qaror qabul qi-
lishlari muhim hisoblanadi. 

Bundan tashqari, 1929-yilda qabul qilingan 
Jeneva konvensiyasidagi urush qonun-qoidalari 
buzilishini tergov qilishga doir masalalarni tahlil 
qilishda quyidagi masalaga e’tibor qaratish lozim: 
1929-yilda qabul qilingan Jeneva konvensiyasi-
ning 30-moddasida “urushayotgan tomonning ta-
labiga binoan, Konvensiyaning buzilishi mumkin 
bо‘lgan holatlar bо‘yicha manfaatdor tomonlar 

о‘rtasida kelishuvga asosan tergov boshlanishi 
kerak”, deb kо‘rsatilgan [6]. 

Konvensiyadagi mazkur modda matni о‘sha 
vaqtda muhim munozaralarga sabab bо‘ldi va 
matn 1929-yilda diplomatik konferensiyada 
uzoq vaqt davom etgan ikkilanishlardan sо‘ng 
tasdiqlandi. Konferensiyadagi kо‘plab delegatlar 
konvensiyadagi bunday norma bevosita davlat-
larga qarshi sanksiyalar uchun eshik ochib be-
radi, degan hadikda edi. 1934-yilda bо‘lib о‘tgan 
XV Qizil Xoch Xalqaro konferensiyasida ushbu 
moddani qо‘llash qiyinchilik tug‘dirayotgani 
aytildi, chunki bunda tara�lar о‘rtasida kelishuv 
va tо‘g‘ridan-tо‘g‘ri tartib mavjud emas edi [7]. 
Jeneva konvensiyasining 30-moddasi amaliyot-
da ilk bor 1936-yilda Italiya-E�iopiya о‘rtasida 
yuzaga kelgan urush vaqtida qо‘llanildi. Har ikki 
tomon Xalqaro Qizil Xoch Qо‘mitasi muhokama-
lariga asosan, konvensiya bо‘yicha himoyalangan 
tamg‘alardan noqonuniy foydalanish bо‘yicha ter-
gov olib borishga rozilik bildirdi. Tergovda Itali-
ya zaharli gaz moddalaridan foydalangan, degan 
da’volar ham paydo bо‘ldi, ammo Italiya urush 
usullari tergov doirasiga hech qanday taalluqli 
emasligini ta’kidlagan [8].

Italiya urushda zaharli gazlardan foydalan-
ganligi Millatlar Ligasiga ma’lum bо‘lgach, tergov 
bevosita siyosiy qarama-qarshiliklarga olib keldi. 
Bu esa, о‘z navbatida, Xalqaro Qizil Xoch Qо‘mi-
tasining rolini shubha ostiga qо‘ydi. Natijada 
1929-yildagi Jeneva Konvensiyasida mustahkam-
lab qо‘yilgan davlatlar о‘rtasida tergov komissiya-
si tuzish amalda qо‘llanilmadi. Xalqaro gumanitar 
huquq sohasida tergov samaradorligini oshirish 
maqsadida Xalqaro Qizil Xoch Qо‘mitasi 1949-yil-
da о‘tkazilgan diplomatik konferensiyada dav-
latlar da’vo qilgan huquqbuzarliklarni “tergov 
qilishni talab qilish” imkonini beruvchi “tergov ja-
rayonini taklif qildi.” Ammo davlatlar uning ba’zi 
jihatlarini juda murakkab deb hisoblagani uchun 
ushbu taklifni qо‘llab-quvvatlamadi. [9]. 

Natijada 1929-yilda qabul qilingan konvensi-
yadagi qoida mohiyati 1949-yil Jeneva konvensi-
yalarida, agar tomonlar jarayon bо‘yicha kelisha 
olmasa, qaror qabul qilish uchun sudyani birga-
likda tayinlashi kerakligi tо‘g‘risidagi tuzatish bi-
lan saqlab qolindi [10].

Yuqorida kо‘rsatib о‘tilgan BMT Ustavida-
gi moddalardan tashqari BMTning bir necha 
dekla ratsiyalari va konvensiyalarida ham tergov 

komissiyalari tuzish bilan bog‘liq normalar mav-
jud. 1991-yil BMT Bosh Assambleyasining Xalqa-
ro tinchlik va xavfsizlikni ta’minlash bо‘yicha 
fakt larni aniqlash tо‘g‘risidagi Deklaratsiyasi [14] 
bunga yaqqol misol bо‘lishi mumkin. Deklaratsi-
yaning 1-moddasiga binoan, “Xalqaro tinchlik va 
xavfsizlikni ta’minlash bilan bog‘liq vazifalarni 
bajarishda BMTning vakolatli organlari barcha te-
gishli faktlardan tо‘liq xabardor bо‘lishlari kerak. 
Shu maqsadda ular faktlarni aniqlash faoliyatini 
amalga oshirish imkoniyatini kо‘rib chiqishlari 
lozim”. Lekin mazkur deklaratsiya BMTga a’zo 
davlatlar uchun majburiy hisoblanmaydi, aksin-
cha, tavsiyaviy xarakterga egadir. 

Nizolarni tinch yо‘l bilan hal qilish me-
xanizmlari mintaqaviy tashkilot sifatida Yevropa 
Ittifoqiga a’zo davlatlar miqyosida ham 1957-yil 
29-aprelda Strasburgda qabul qilingan “Nizolarni 
tinch yо‘l bilan hal qilish bо‘yicha Yevropa kon-
vensiya”si asosida tartibga solinishini kо‘rishimiz 
mumkin [15]. Yevropa konvensiyasining 5-mod-
dasiga kо‘ra, “agar kelishmovchilik yuzaga kelgan-
da, u ilgari manfaatdor tomonlar tomonidan tuzil-
gan vakolatli doimiy kelishuv komissiyasiga kо‘rib 
chiqish uchun topshiriladi. Agar tomonlar komis-
siyaga murojaat qilishni lozim deb topmasa yoki 
komissiya mavjud bо‘lmasa, nizo tara�laridan biri 
boshqa tarafga iltimosnoma bilan murojaat qilgan 
kundan boshlab uch oy ichida tara�lar tomonidan 
tashkil etiladigan maxsus kelishuv komissiyasi-
ga beriladi”. “Tergov olib borishda komissiya 
bir ovozdan boshqa qaror qabul qilmasa, ush-
bu Konvensiya qoidalarini hisobga olgan holda, 
1907-yil 18-oktabrdagi “Xalqaro nizolarni tinch 
yо‘l bilan hal qilish tо‘g‘risida”gi Gaaga konven-
siyasining III qismi qoidalariga muvo�iq harakat 
qiladi” (12-modda). 

Ma’lumki, zamonaviy xalqaro jamiyat bir asr 
oldingi jamiyatga qaraganda ancha tartibga sol-
ingan va institutsionallashgan. Tergov va fakt-
larni aniqlash bо‘yicha qoidalar ham xalqaro 
huquqda maxsus shartnoma rejimida yoki ayrim 
xalqaro tashkilotlarning ta’sis shartnomalarida 
ham о‘rnatilgan [16]. Inson huquqlari, tinchlik 
va xavfsizlikdan tashqari nizolarni hal qilishning 
bir usuli sifatida tergov о‘tkazishni nazarda tu-
tuvchi shartnomalarga 1991-yilda qabul qilin-
gan “Trans chegaraviy kontekstda atrof-muhitga 
ta’sirni baholash tо‘g‘risida”gi Konvensiya (ES-
POO Konvensiya) [17], 1997-yilda qabul qilingan 

“Xalqaro suv oqimlaridan noqonuniy foydalanish 
huquqi tо‘g‘risida”gi Konvensiya [18] va 1947-yil-
da qabul qilingan “Xalqaro fuqaro aviatsiyasi 
tо‘g‘risida”gi Konvensiya (Chikago konvensiyasi)
larni misol qilib keltirish mumkin. 

1991-yil 25-fevralda qabul qilingan “Trans-
chegaraviy kontekstda atrof-muhitga ta’sirni 
baholash tо‘g‘risida”gi Konvensiya (ESPOO Kon-
vensiya)ning asosiy maqsadi milliy rivojlanish 
faoliyatining transchegaraviy salbiy ta’sirlari-
ning ol dini olishdir. Ya’ni har xil iqtisodiy faoli-
yat va ular ning atrof-muhitga ta’siri о‘rtasidagi 
munosabatni о‘rganib, ekologik toza va barqaror 
rivojla nishni ta’minlashdan iborat. Mazkur Kon-
vensiyaning IV Ilovasi bevosita nizolarni hal qi-
lish bо‘yicha ixtiyoriy tergov о‘tkazishni nazarda 
tutadi. Tergov nizo yuzaga kelganda, nizoni kel-
tirib chiqargan faoliyatning transchegaraviy ta’si-
rini aniqlaydi. Ushbu tergov komissiyasi a’zolari 
ilmiy va texnik mutaxassislardan iborat bо‘lishi 
va a’zolarning qaror qabul qilishdagi �ikrlari il miy 
prinsiplarga asoslanishi zarurligi aniq belgilab 
qо‘yildi. 

1997-yil 21-mayda qabul qilingan “Xalqa-
ro suv oqimlaridan noqonuniy foydalanish 
huquqi tо‘g‘risida”gi Konvensiyaning 33-mod-
dasiga kо‘ra, “ushbu Konvensiya, agar tomonlar 
о‘z nizolarini boshqa yо‘llar bilan hal qila olma-
sa, faktlarni aniqlash bо‘yicha komissiya tuzishi 
mumkin”ligi belgilab qо‘yilgan. Konvensiyaning 
33-modda 8-bandiga muvo�iq, “Komissiya о‘z hi-
sobotini kо‘pchilik ovoz bilan qabul qiladi... ado-
latli qaror qabul qilish uchun zarur deb hisobla-
gan tavsiyalarni tomonlarga taqdim etadi”, shu-
ningdek, “bunday tavsiyalar manfaatdor tara�lar 
tomonidan adolatli kо‘rib chiqiladi”, deb belgilab 
qо‘yilgan.

Aviatsiya hodisalarini tergov qilish va tek-
shirish, qoida tariqasida “Xalqaro fuqaro aviatsi-
yasi tо‘g‘risida”gi Konvensiyaning 26-moddasiga 
kо‘ra, bevosita hodisa yuz bergan davlat organ-
larida olib borilishi belgilangan. Ya’ni biror dav-
lat hududida havo kemalari bilan bog‘liq baxtsiz 
hodisa yuz bergan taqdirda, buning natijasida 
о‘lim yoki og‘ir shikast yetkazilganda va katta 
miqdorda ziyon xav�i yuzaga kelganda, baxtsiz 
hodisa tegishli bо‘lgan davlat о‘z milliy qonun-
chiligida ruxsat etilgan darajada Xalqaro fuqaro 
aviatsiyasi tashkiloti tavsiyalariga asosan, halo-
kat holatlarini tekshirib, tergovni amalga oshiri-

shi mumkin. Shuningdek, mazkur qoida “Xalqaro 
fuqaro aviatsiyasi tо‘g‘risida”gi Konvensiya (Chik-
ago konvensiyasi)ning “Aviatsiyada baxtsiz ho-
disalar va insidentlarni tergov qilish tо‘g‘risida”gi 
XIII Ilovasi [19] hamda Xalqaro fuqaro aviatsiya-
si tashkilotining “Aviatsiyada baxtsiz hodisalar 
va insidentlarni tergov qilish tо‘g‘risida”gi [20] 
qо‘llanmasida ham batafsil bayon etilgan. Ushbu 
konvensiyadan kо‘rinib turibdiki, xalqaro tergov 
komissiyalari biron-bir davlatning boshqaruv 
tizimiga kiritilmagan va xalqaro munosabatlarda 
о‘z nomidan ish olib boruvchi mustaqil organdir. 
Lekin yuqoridagi konvensiya normalaridan shuni 
tushunishimiz mumkinki, bir qator holatlarda 
xalqaro tergov guruhi ishtirokida ichki tekshiruv-
lar ham olib boriladi. 

Xulosalar
Tergov komissiyalari tuzishning huquqiy 

asosi BMT Ustavining 33- va 34-moddalaridan 
tashqari mazkur Ustavning 7-moddasida ham 
keltirilgan. Ustavning 7-modda 2-bandiga kо‘ra, 
BMTning asosiy organlari tomonidan yordamchi 
organlar tuzilishi mumkinligi aniq belgilab qо‘yil-
gan. Garchi 7-moddada belgilangan “yordamchi 
organ”larning turi aniq kо‘rsatilmagan bо‘lsa-da, 
lekin tergov komissiyalarini umumiy ma’noda 
yordamchi organ deb olishimiz mumkin. Yordam-
chi organlar bevosita BMTning asosiy organlari 
tomonidan tuzilgan Ustavning 7-modda 1-bandi-
da belgilab qо‘yilganiga guvoh bо‘lishimiz mum-
kin. 

Danesh Sarushi (Danesh Sarooshi) �ikricha, 
yordamchi organlar ikki shartga kо‘ra tuzilishi 
kerak: ular BMTning asosiy organini tashkil etishi 
hamda asosiy organlar rahbarligi va nazorati osti-
da bо‘lishi [13]. Ustavning 22- va 29-moddalarida 
BMT Bosh Assambleyasi va Xavfsizlik Kengashiga 
о‘z vazifalarini bajarishi uchun qanday yordam-
chi organlar zarur bо‘lsa, ularni ta’sis eta oladi, 
deb belgilab qо‘yilgan. Zamonaviy tergov komis-
siyalarining Bosh Assambleya tomonidan tuzil-
gan yordamchi organi Inson huquqlari bо‘yicha 
Kengash (The Human Rights Council) tomonidan 
tashkil etilmoqda. Mazkur organ 2006-yil Inson 
huquqlari bо‘yicha komissiya о‘rnida tuzilgan. 

Yuqoridagi tahlil shundan dalolat beradiki, 
BMT Ustavining ayrim moddalariga о‘zgartirish va 
qо‘shimcha kiritish zamon talabi bо‘lib qolmoq da. 
Ustavning 7-modda 2-bandi bilan BMTning asosiy 
organlariga yordamchi organlar tuzish vakolati 

berilgan. Agar biz tergov komissiyalarini xalqa-
ro xavfsizlik va tinchlikni saqlash maqsadida bir 
yordamchi organ deb oladigan bо‘lsak, bugungi 
kunda BMTning yordamchi organlari tomonidan 
tuziladigan komissiyalar ham mavjud. Shundan 
kelib chiqib aytish mumkinki, Ustavning 7-modda 
3-bandini quyidagi mazmunda tо‘ldirish maqsad-
ga muvo�iq bо‘lar edi:

“BMTning asosiy organlari tomonidan tuzil-
gan yordamchi organlar xavfsizlik va tinchlikni 
saqlash, inson huquqlari va gumanitar huquq nor-
malari buzilishlarining oldini olish va huquqbu-
zarliklar bо‘yicha BMTni ogohlantirish maqsadida 
xalqaro huquqda komissiyalar, ekspertlar guruhi, 
turli missiyalar tashkil etishi mumkin”

Nizolarni hal qilish vositasi sifatida tergov 
komissiyalari faqat inson huquqlari buzilishi yoki 
xalqaro gumanitar huquq qoidalarining buzilishi 
bilan bog‘liq vaziyatlarda emas, balki ayrim xalqa-
ro huquq qoidalari buzilishining oldini olish va ni-
zoni hal qilish uchun ham tuzilishi mumkin. 

Xalqaro huquqning turli sohalarida tashkil 
 etilishidan qat’i nazar, xalqaro tergov komissi-
yalarining predmeti, vazifasi va maqsadi bitta: 
ya’ni alohida davlatlar, xalqaro tashkilotlar yoki 
umuman, xalqaro hamjamiyat uchun muhim 
bо‘lgan voqealarning haqiqiy holatini tо‘liq va 
aniq kо‘rsatishdir. Nizolarni tinch yо‘l bilan hal 
etish vositasi sifatida tergov komissiyalari pred-
metini dengizda sodir etilgan hodisalar, aviahalo-
katlar, atrof-muhitga zarar yetkazish, xalqaro 
gumanitar huquq normalarining jiddiy buzilishi 
tashkil etadi. Misol uchun, xalqaro tashkilotlar 
tomonidan tuziladigan tergov komissiyalari qoi-
da tariqasida xalqaro gumanitar huquq, inson 
huquqlari buzilishlarini tekshirish, gumanitar in-
qirozlarning haqiqiy holatlarini aniqlash, siyosiy 
va jamoat arboblari о‘ldirilishi bilan bog‘liq ho-
latlar, ya’ni sodir etilgan huquqbuzarlik faktlarini 
aniqlash bilan shug‘ullanadi. 

Yuqorida kо‘rib о‘tganimiz, 1899- va 1907-yil-
larda qabul qilingan Gaaga konvensiyalariga 

kо‘ra, “tergov natijalari tо‘g‘risidagi hisobot faqat 
faktlarga taalluqli bо‘lishi kerak...” deb belgilab 
qо‘yilgan. Mazkur normadan kо‘rishimiz mum-
kinki, komissiyalarning asosiy predmeti, bu, al-
batta, huquqbuzarlik aniq faktlarini aniqlashdir. 
Lekin Z.Yedigo (Yihdego, Z.) �ikriga kо‘ra, “faktlar-
ni aniqlash bо‘yicha zamonaviy komissiyalarning 
aksariyati haqiqatni aniqlash va huquqiy ma-
salalar bilan shug‘ullanadi. Bunday normaning is-
tisno yoki aniq belgilangan norma ekanligi ma’lum 
emas” [21]. Muallif о‘z �ikri bilan tergov komissi-
yalari ayrim vaziyatlarda о‘z predmetidan chetga 
chiqish holatlari kuzatilayotganini ta’kidlamoqda. 
Mazkur �ikrni rivojlantirib, shuni ta’kidlashimiz 
mumkinki, 1899- va 1907-yilda qabul qilingan 
Gaaga konvensiyalarida belgilangan normalarga 
о‘zgartirishlar kiritish zarur. Chunki raqamlash-
ib borayotgan jamiyatda tergov komissiyalarini 
sodir etilgan huquqbuzarlik faktlarini aniqlash 
bilan chegaralab qо‘yish xato hisoblanadi. Gaaga 
konvensiyalarida, ya’ni 1899-yildagi konvensiya-
ning 14-moddasi va 1907-yildagi konvensiyaning 
35-moddasida kо‘zda tutilgan normalarni “ter-
gov natijalari tо‘g‘risidagi hisobotda sodir etilgan 
huquqbuzarlik, aniqlash mumkin bо‘lgan faktlar 
va har qanday buzilgan xalqaro huquq normalari 
aniq kо‘rsatilgan bо‘lishi kerak, mazkur hisobot 
arbitraj qaroriga tenglashtirilishi kerak emas”,
deb о‘zgartirish maqsadga muvo�iqdir. Mazkur 
о‘zgartirish bevosita xalqaro huquqning buzilgan 
prinsiplari va normalarini aniq bilish imkonini 
beradi. Natijada tergov komissiyalarining zamon 
bilan hamnafasligi yanada oshadi. 

Xulosa о‘rnida shuni qayd etishimiz joizki, 
davlatlar va xalqaro tashkilotlar tomonidan tuzi-
ladigan xalqaro tergov komissiyalari, о‘z navbati-
da, xalqaro huquqda jiddiy qonunbuzarliklar 
tо‘g‘risida xabardorlikni oshirish va aybdorlar 
javobgarligini belgilashda ijobiy amaliyot yaratib 
berdi. Ularning xulosalari va tavsiyalari haqiqat-
ni aniqlashda, adolat va javobgarlikni belgilashda 
amaliyotda katta xizmat qilmoqda. 

